
2-расм. Композицион таркибли нақшли 

трикотаж тўқималарининг сифат 

кўрсаткичларини комплекс баҳолашнинг 

гистограммаси 

 

Хулоса. Таклиф этилаётган композицион 

таркибли нақшли трикотаж тўқималарининг 

комплекс диаграмма ва қиёсий баҳолаш 

гистограмма натижаларидан маълум бўлдики, 

тўқима таркиби 49,5% пахта, 48% йигирилган 

ипак ҳамда 2,5% лайкра ипидан ташкил топган 

III-вариант намунаси баҳолаш гистограмма 

кўрсаткичлари бўйича (4634 мм2) энг яхши 

вариант эканлиги аниқланди. 

Тадқиқ этилган намуналарни сифат 

кўрсаткичлари юқори ва хом ашё сарфи кам 

бўлган композицион таркибли нақшли трикотаж 

тўқималари сифатида эътироф этиш мумкин. 

Ушбу трикотаж тўқима намуналаридан аёллар 

ва болалар учун енгил устки трикотаж 

маҳсулотлари ишлаб чиқаришда фойдаланиш 

мақсадга мувофиқ бўлади. 

Аннотация. Композицион таркибли нақшли трикотаж тўқима намуналари ишлаб чиқилиб, хом ашё сарфи 

кам ва сифат кўрсаткичлари юқори бўлган оптимал вариантни аниқлаш мақсадида комплекс баҳолаш усулидан 

фойдаланилди. 

IKKILAMCHI POLIETILEN ASOSIDA KOMPOZITSION MATERIALLAR OLISH 

 

Sh.B. Mamatova, M.J. Qurbanov, M.A.Safarova 

 

Kirish. Hozirgi vaqtda dunyo bo‘yicha 

polimer kompozitsion materiallarga bo‘lgan talab 

keskin darajada ortib bormoqda. Buning asosiy 

sababi aholi va ishlab chiqarish korxonalarining 

ko‘payishi hamda qurilish materiallari  va 

avtomobil sozlash jihozlariga bo‘lgan talabning 

ortishi bilan izohlanadi [1]. Polimer mahsulotlari 

chiqindisini utilizatsiya qilish bilan bog‘liq 

muammolar yetarli darajada ko‘p. Utilizatsiya 

jarayonlari o‘ziga xos spetsifiklikka ega, ammo 

ushbu muammolarni yechishning iloji yo‘q deb 

hisoblash noto‘g‘ridir. Polimer mahsulotlari 

chiqindilarini utilizatsiya qilishning eng qulay va 

to‘g‘ri yo‘li ularni ikkilamchi qayta ishlashdir [2, 3]. 

Polimer mahsulotlarining chiqindisini utilizatsiya 

qilishning asosiy usullaridan biri uni yoqish 

ekanligi ham qayd etilgan [4]. Polimerlarni 

ikkilamchi qayta ishlash va uni utilizatsiya qilish 

hamda ekologik muhitni yaxshilash bo‘yicha bir 

qancha ilmiy va amaliy ishlar amalga oshirilgan [5].  

Tadqiqot obyekti va usullari. Tadqiqot 

obyekti sifatida zichligi ρ=0,9246 g/sm3, 

suyuqlanish harorati 402 К bo‘lgan past bosimli 

ikkilamchi polietilendan foydalanildi. Tadqiqot 

uchun ikkilamchi polietilen, melamin va elementar 

oltingugurtdan 50:1:1 nisbatda hosil qilingan 

kompozitsion namunalar tanlandi. Ikkilamchi 

polietilenning quruq kukuniga yuqorida nisbatlari 

keltirilgan komponentlar qo‘shib tayyorlangan 

aralashma maxsus qizdirgichda 120-1350С 

haroratda 0,5 soat davomida intensiv tarzda 

aralashtirildi va gomogen massa hosil  qilindi. Hosil 

qilingan kompozitsion aralashma massasidan 

presslash orqali 2-2,5 mm qalinlikdagi listlar 

tayyorlandi va tadqiqot uchun namunalar olindi.  

Ikkilamchi polietilen kompozitsiya 

namunalarining induksion oksidlanish vaqti 

Differensial skanerlovchi kalorimetr ASTM 

D3895-DSK qurilmasi yordamida aniqlandi. 

Tadqiqotlar GOST Р 56756-2015 ga muvofiq olib 

borildi. Тermogravimetrik tahlili Shimadzu DTG-

60 qurilmasiда, GOST 12423 bo‘yicha amalga 

oshirildi.  

Natijalar va ularning muhokamasi. 

Tadqiqot qilinayotgan namunaning oksidlovchi 

induksiyasi vaqti yoki harorati namuna tarkibiga 

qo‘shilgan kompozitlarning tabiatiga, tuzilishiga va 

xossalariga uzviy ravishda bog‘liq bo‘ladi. 

Jumladan, quyidagi 1-rasmdagi ikkilamchi 

polietilen, melamin va modifikatsiyalangan 

oltingugurtdan hosil qilingan kompozitsion 

materialning induksion oksidlanish vaqti tahlili 

o‘rganib chiqildi.  

 
1-rasm. Ikkilamchi polietilen, melamin va 

modifikatsiyalangan oltingugurt kompozitsion 

materialining differensial skanirlovchi 

kalorimetriya tahlili 

Tadqiqotning boshlang‘ich harorati 25 0С, 

namunani qizdirish tezligi 200С/minut etib 

belgilandi. Sinovni o‘tkazish maksimal harorati 220 
0С va uni davomiyligi 2 soat etib belgilandi. 

Favqulotda alangalanish harorati esa 240 0С va 

tahlilning tugagandan keyingi qaytish harorati 25 0С 

etib belgilandi. Namunani sovutish tezligi 40 
0С/minut etib olindi. Namunaga yuboriluvchi azot 

va kislorod gazlari oqimi tezligi 50 ml/minut etib 

belgilandi. Namuna 9,0 minut davomida 200 0С 

haroratga yetganda belgilangan harorat nuqtasiga 

yetdi. Ushbu sarf etilgan vaqtdan keyin qurilmadagi 

azot oqimi kislorod oqimiga almashtirildi.  Namuna 

yacheykasiga kislorod oqimi kirishi bilan 

namunaning pikida o‘zgarish sodir bo‘ldi. Jarayon 

davomiyligi 13,5 minutga yetganda pikda sezilarli 

ravishda barqarorlik kuzatildi. Ushbu birinchi 

barqarorlik jarayonining umumiy vaqti 20,0 

minutni tashkil etganligi aniqlandi. Shu vaqtdan 

boshlab (20 minutdan so‘ng) pikning stabilligi 

yuqoriga ko‘tarilishni boshladi. Namuna pikining 

ko‘tarilish stabilligi 32,0 minutgacha davom etdi. 

Keyingi ko‘tarilish esa 34,0 minutdan boshlab 

namunaning barqarorlik davri kuzatildi va 39,0 

minutgacha davom etdi. Ushbu vaqtdan boshlab 

namunaning yana ko‘tarilish piki  boshlandi va 41 

minutgacha davom etdi. Namunaning 2110С dagi 

eng yuqori oksidlanish davri 43 minutgacha davom 

etganligi aniqlandi. Keyingi vaqtlar oralig‘ida (120 

minut - 43,0 minut = 77,0 minut) namuna pikining 

stabil tushish holati kuzatildi. Ushbu vaqtlar 

oralig‘idagi birinchi o‘rtacha oksidlanish davri 

tadqiqot qilinayotgan kompozitsion namuna uchun  

14,5 minut bo‘lsa, namunaning ikkinchi oksidlanish 

vaqti 25,5 minutni tashkil etganligi aniqlandi.  

Termogravimetrik analiz namunalarning 

dastlabki harorati va parchalanish tezliklari 

orasidagi farq bo‘yicha aniqlandi. Ikkilamchi 

polietilen, melamin va modifikatsiyalangan 

oltingugurt asosida tayyorlangan kompozitsion 

materialning (2-rasmga qarang)  termogravimetrik 

tahlil natijalari ko‘rib chiqildi.  

 
2-rasm. Ikkilamchi polietilen, melamin va 

modifikatsiyalangan oltingugurt kompozitsion 

materialining derivatogrammasi: TGA- 

termogravimetrik analiz egri chizig‘i; DTA - 

differensial termik analiz egri chizig‘i 

 

Ikkilamchi polietilen, melamin va 

modifikatsiyalangan oltingugurt 

kompozitsiyasining termogravimetrik analizi 

tahliliga ko‘ra  DTA egri chizig‘i ko‘rsatkichlarida 

131,73 °C va 479,70 °C haroratlarda ikkita issiqlik 

yutilishi bilan boradigan ta’sirlarning chiqish signal 

chizig‘i qiymatlarini ko‘rish mumkin. 

Ushbu kompozitsion materialning birinchi 

parchalanish davri 31,91°C dan 400,75°C harorat 

oraliqlarida sodir bo‘lganligini ko‘rish mumkin. 

Ushbu parchalanishning davomiyligi 0,20 minutdan 

38,22 minutgacha davom etganligi aniqlandi.   

Kompozitning miqdor jihatidan kamayish 

0,170 mg va uning ulushlardagi miqdori 3,661 % ni 

tashkil etganligi  topildi. Xuddi shuningdek, ayni 

